
2024 - yil 24 - yanvar VI-76-9-13-186-K/24 Qanlıkól rayonı hákimligi

Qanlıkól rayonındaǵı  posyolka, awıl hám mákan puqaralar jıyınları boyınsha
awıl xojalıǵına mólsherlenbegen jerler ushın birden-bir muǵdarlarda

belgilengen bazalıq salıq stavkalarına kiritilip atırǵan kemeyttiriwshi hám
arttırıwshı koefficientlerdi qollanıw haqqında

Ózbekstan Respublikası Salıq kodeksiniń 429 hám 437 statyaları, Ózbekstan
Respublikası Prezidentiniń 2020-jıl 3-dekabrdegi «Resurs salıqları hám mal-múlk
salıǵın  jánede  jedellestiriw  haqqında»ǵı  PP-6121-sanlı  Pármanına  hám
Qaraqalpaqstan  Respublikası  Joqarǵı  Keńesi  Prezidiumınıń  2024-jıl  8-yanvar
kúngi "Qaraqalpaqstan Respublikasında yuridikalıq hám fizikalıq shaxslardıń awıl
xojalıǵına mólsherlenbegen jerlerine 2024-jıl ushın jer salıǵı stavkaların belgilew
haqqında"ǵı  №1495-sanlı  qararına  muwapıq,  2024-jılǵa  belgilengen  jergilikli
byudjet  prognozlarınıń  orınlanıwınıń  turaqlılıǵı  hám  jergilikli  byudjet
dáramatlarınıń  asırılıwın  támiyinlewde,  rayon  aymaǵındaǵı  mákan  hám  awıl
puqaralar  jıyınları  boyınsha,  awıl-xojalıǵına  mólsherlenbegen  jerler  ushın
yuridikalıq hám fizikalıq shaxslardıń (diyxan xojalıǵın júritiw ushın berilgen awıl
xojalıǵına  mólsherlengen jerlerden  tısqarı)  birden-bir  muǵdarlarda  belgilengen
bazalıq  salıq  stavkalarına  kiritilip  atırǵan  kemeyttiriwshi  hám  asırıwshı
koefficentlerdi qollanǵan halda jer salıǵı stavkaların belgilew maqsetinde Xalıq
deputatları Qanlıkól rayonlıq Keńesi

Sh E Sh I M  E T E D I:

1. Qaraqalpaqstan Respublikası Joqarǵı Keńesi Prezidiumınıń 2024-jıl  8-
yanvar  kúngi  "Qaraqalpaqstan  Respublikasında  yuridikalıq  hám  fizikalıq
shaxslardıń  awıl  xojalıǵına  mólsherlenbegen  jerlerine  2024-jıl  ushın  jer  salıǵı
stavkaların belgilew haqqında"ǵı  №1495-sanlı  qararı  orınlaw ushın basshılıqqa

alınsın.

2.  Qaraqalpaqstan Respublikası  Joqarǵı  Keńesi  tárepinen belgilengen jer
salıǵınıń bazalıq stavkalarına Xalıq deputatları rayonlıq Keńesi óz aymaqlarında
jaylasqan awıl, aymaq, máhalle hám kósheler kesiminde 0,7 den 3,0 ge shekem
kemeyttiriwshi  hám  arttırıwshı  koefficientlerin  kiritiw  huqıqına  iye  ekenligi
belgilengenligi;

Bunda, belgilengen jer salıǵı stavkasına Xalıq deputatları rayonlıq Keńesi
salıq júgi  keskin asırılıwınıń aldın alıw maqsetinde,  fizikalıq shaxslardıń (jeke
tártiptegi isbilermenlerden tısqarı) alınatuǵın jer salıǵına belgilengen stavkasına
2023-jıl  ushın  esaplanǵan  salıq  swmmasınıń  1,3  esesinen  aspaǵan  halda
koefficientlerdi  qollaw,  al  ayrıqsha  orınlarda  hám  respublikanıń  turistlik
zonalarındaǵı jer uchastkaları, sonday-aq fizikalıq shaxslar paydalanıwında bolǵan
1 gektardan artıq  jer  uchastkalarına 3,0 ke shekemgi asırıwshı  koefficientlerdi
qollanıw múmkin ekenligi názerde tutılǵanlıǵı maǵlıwmat ushın qabıl etilsin.

3.  Qaraqalpaqstan Respublikası  Joqarǵı Keńesi  Prezidiumınıń 2024-jıl  8-
yanvar  kúngi  №1495-sanlı  qararı  menen  2024-jıl  ushın  awıl  xojalıǵına
mólsherlenbegen  jerler  ushın;

-  yuridikalıq  shaxslar  boyınsha  birden-bir  (absolyut)  muǵdarda  1  gektar
ushın  35.000,0  mıń  swm  dep  belgilengen  bazalıq  salıq  stavkasına  kiritilgen
kemeyttiriwshi hám arttırıwshı koefficientler 1-qosımshaǵa muwapıq;

-  fizikalıq  shaxslar  boyınsha  birden-bir  (absolyut)  muǵdarda  1  kv.metr
ushın 320,0 swm dep belgilengen bazalıq salıq stavkasına kiritilgen kemeyttiriwshi
hám arttırıwshı koefficientler 2-qosımshaǵa muwapıq tastıyıqlansın.

4. Qanlıkól rayonlıq Salıq inspekciyasına (A.Eshmuratov) Xalıq deputatları
Qanlıkól rayonlıq Keńesi tárepinen belgilengen salıq stavkaları boyınsha jer salıǵı
tólewshilerdi óz waqtında xabarlandırıw hám óndiriliwin támiyinlew tapsırılsın.

5.  Usı  sheshimniń  orınlanıwın  támiyinlew  Xalıq  deputatları  Qanlıkól
rayonlıq Keńesiniń jergilikli  byudjet,  ekonomikalıq reformalardı  ámelge asırıw
hám  isbilermenlikti  rawajlandırıw  máseleleri  boyınsha  turaqlı  komissiyasına
tapsırılsın.

6. Xalıq deputatları Qanlıkól rayonlıq Keńesinıń 2023-jılı 28-yanvar kúngi
"Qanlıkól rayonındaǵı posyolka, awıl hám mákan puqaralar jıyınları boyınsha awıl
xojalıǵına  mólsherlenbegen  jerler  ushın  birden-bir  muǵdarlarda  belgilengen

bazalıq  salıq  stavkalarına  kiritilip  atırǵan  kemeyttiriwshi  hám  arttırıwshı
koefficientlerdi qollanıw  haqqında" VI-61-3-13-186-K/23-sanlı qararı oz kúshin
joǵaltqan dep esaplansın.

7. Usı sheshim “Qanlıkól xabarları” gazetasında rásmiy járiyalansın hám
hákimliktiń rásmiy veb-saytında jaylastırılsın.

8. Usı sheshim rásmiy túrde járiyalanǵan kúnnen baslap kúshke kiredi.

9. Usı sheshimniń orınlanıwın qadaǵalaw Qanlıkól rayonı hákiminiń
birinshi orınbasarı F.Xalmuratovqa júkletilsin.

Keńes baslıǵı B.Sultanov

Xalq deputatlari Qanlıkól tuman
Kengashining

2024-yil 24-yanvardagi
VI-76-9-13-186-K/24-son qaroriga

1-ilova

Qаnlıkól rayonlıq awıl xojalıǵına mólsherlenbegen jerler ushın yuridikalıq

shaxslar boyınsha birden-bir muǵdarda 1 gektar ushın belgilengen bazalıq

salıq stavkasına kiritilip atırǵan kemeyttiriwshi hám arttırıwshı

koefficientleri

 

 

№ MPJ, PPJ hám APJ lar atı
Koefficient
(0,7 den 3,0 ke shekem)

2024-jıl ushın
Jer salıǵı stavkası
(mıń.somda)

1 Doslıq MPJ 0,95 18 952,5

2 Mádeniyat MPJ 0,95 18 952,5

3 Qanlıkól PPJ 0,95 18 952,5
4 Nawrız APJ 0,85 16 957,5
5 Arzımbetqum APJ 0,85 16 957,5
6 Beskópir APJ 0,85 16 957,5
7 Bostan APJ 0,85 16 957,5
8 Jayxun MPJ 0,85 16 957,5
9 Jańa qala APJ 0,85 16 957,5
10 Altınkól APJ 0,85 16 957,5
11 Sarı altın APJ 0,85 16 957,5

 

Qosımsha: Xalıq deputatları rayonlıq Keńesi yuridikalıq shaxslar ushın jer salıǵı
stavkasın awıl hám mákan puqaralar jıyınları hámde kósheler kesiminde olardıń
ekonomikalıq jaqtan rawajlanıwına qarap 0,7 den 3,0 ke shekemgi kemeyttiriwshi
hám arttırıwshı koefficientlerin belgilew huqıqına iye.

Xalq deputatlari Qanlıkól tuman
Kengashining

2024-yil 24-yanvardagi
VI-76-9-13-186-K/24-son qaroriga

2-ilova

Fizikalıq shaxslar boyınsha (diyqan xojalıǵın júritiw ushın berilgen awıl

xojalıǵına mólsherlengen jerlerden tısqarı) birden-bir muǵdarda 1 kv.metr

ushın belgilengen bazalıq salıq stavkalarına kiritilip atırǵan kemeyttiriwshi
hám arttırıwshı koefficientleri

 

 

№ MPJ, PPJ hám APJ lar atı
Koefficient
(0,7 den 3,0 ke shekem)

2024-jıl ushın
Jer salıǵı stavkası
(somda)

1 Doslıq MPJ 0,85 136
2 Mádeniyat MPJ 0,85 136
3 Qanlıkól PPJ 0,85 136
4 Arzımbetqum APJ 0,7 112
5 Beskópir APJ 0,7 112
6 Bostan APJ 0,7 112
7 Jayxun MPJ 0,7 112
8 Jańa qala APJ 0,7 112
9 Altınkól APJ 0,7 112
10 Sarı altın APJ 0,7 112
11 Nawrız APJ 0,7 112

 

Qosımsha:  Xalıq  deputatları  qalalıq  rayonlıq  Keńesi  tárepinen  fizikalıq
shaxslar ushın jer salıǵı stavkasın awıl hám mákan puqaralar jıyınları hámde
kósheler kesiminde olardıń ekonomikalıq jaqtan rawajlanıwına qarap 0,7 den 3,0
ke shekemgi kemeyttiriwshi hám arttırıwshı koefficientlerin belgilew huqıqına iye.


